
賦貧民田

作者：謝朓　南齊

本作品收錄於《謝宣城集》

版本信息

假遇一作「佳譽」非將迎，靖共一作「静拱」延殊慶。

中歳厯三臺，旬月典邦政。

曾是共治情，敢忘䘏貧病。

將無富敎禮，孰有知方性。

敦本抑工商，均業省兼併。

察壤見泉脉，覘星視農正。

黍稷緣高殖，穱稌即卑盛。

舊埓新塍分，青苖白水映。

遥樹匝清陰，連山周遠浄。

即此風雲佳，孤觴聊可命。

賦貧民田

既微三載道，庻藉兩岐詠。

俾爾倉廩實，余從谷口鄭。

此南北朝作品在全世界都属于公有领域，因为作者逝世已经超过100年，且作品于1931年

1月1日之前出版。

